
Aqqutissiuisumut, sulinermi misiliisumut aamma PI/SPSimi ilinniartitsisumut 
  
PI/SPS-ip sulinermi misiliinermi quppersagaq ilitsersuussutaavoq, suut atugassaassanersut 
piumasaqaataanersullu, perorsaasutut sammivilimmik bachelorinngorniarnermi ilinniarnerup 
nalaani sulinermi misiliiffinni marluusuni. 
 
Sulinermi misiliinermi quppersagaq sungiusartumut, sungiusarfimmi sulinermi misiliisup 
ilitsersuisuanut aammalu sulinermi misiliisup ilinniarfimmini ilinniartitsisuanut 
atugassiaavoq. 
 
Quppersagaq una PI/SPSimi ilinniarnerup aqqissuusaanera perorsaanermik tunngasumik 
bachelorinngorniarnerup (misileraataasutut akuerineqartoq maj 2008mi) tunngavigalugu 
sulinermi misiliinissaq pillugu allataavoq. 
 
Sulinermi misiliinermi quppersagaq PI/SPS-ip nittartagaani aamma pissarsiarineqarsinnaavoq 
- www.pi.sps.gl 
 
Kissaatigineqartuarmat sulinermi misiliinermi quppersagaq nutartertuassasoq, 
tigulluarneqassapput oqaaseqaatigineqartut quppersakkamut. Tamannalu pisinnaavoq 
sulinermi misiliinermi ataqatigiissaarisumut allannikkut: 
  
Karo Thomsen Fleischer 
Sulinermi misiliinermi tunngasumik ataqatigiisaarisoq 
spspraktik@attat.gl 
Oq.:  +299 38 35 55 / Toqqaannartoq: +299 38 35 71 
Fax: +299 94 44 75  
  

http://www.pi.sps.gl/

Kapitel 1: Sulinermi misiliinerup inatsisitigut tunngavia  
 
Sulinermi misiliinerup inatsisitigut tunngavia tassaavoq Inatsisartut peqqussutaat nr. 2, 20. 
maj 1998-imeersoq 
 

Inatsisartut peqqussutaat nr. 2, 20. maj 1998-imeersoq kapitali 1 § 1. 
Ilinniarnerup siunertaa  
§ 1. Isumaginninnermi perorsaasussanik ilinniartitsinerup isumaginninnermi perorsaasunik 
isumaginninnermi perorsaanermik suliaqarfiusuni tamani sulisinnaanngortitsinissaq, kiisalu 
isumaginninnermi perorsaasut suliassaqarfiup taassuma iluani ineriartortitsinermut uummaarissumik 
peqataanissaannut tunngavissaliinissaq siunertaraa. 
Imm. 2. Ilinniagaqartut atuagarsornermik sulinermillu misiliisarnernik parlagaattunik 
ingerlatsinermikkut makkuninnga pisinnaasaqalersinneqarnerisigut anguniagaq anguneqassaaq: 
1) paasisimasaqarnermik, taamaalillutik perorsaanermi ajornartorsiutinik, saqqummeriaatsinik taakkulu 
kingunerisartagaannik erseqqissunik ataatsimut isiginnillutik paasinnissinnaalerlutik, isumaginninnermi 
perorsaanermi ajornartorsiutit tamakku aaqqiivigisinnaalernissaat siunertaralugu, 
2) atuagarsornikkut ilisimasaqarnermik sulinikkullu pisinnaasaqalernermik, taamaalillutik ataatsimut 
isiginnillutik paasinnissinnaalernertik atorlugu isumaginninnermi kiisalu perorsaanermi 
ajornartorsiutinik pinaveersaartitsisinnaalersillugit suliarinnissinnaalersillugillu. 

 
Bacheloritut perorsaasutut ilinniartitaaneq PI/SPS-mit ilinniartitaanermut 
maleruaqqusaa/studieordning malillugu ingerlanneqarpoq.  
 
Ilinniarnerup ingerlanerani ilinniartut marloriarlutik sulinermi misiliisarput. 
Nalinginnaasumik suliffimik misiliineq aammalu immikkut pisariaqartitsisunik suliffimmik 
misiliineq. 
 
1.1 Nalinginnaasumik sulinermi misiliineq 
Nalinginnaasumik suliffimmi misiliineq semesterit aappaanni, sap.ak. 14-it 
ingerlanneqartarpoq. Sulinermi misiliinermi Kalaallit Nunaanni pisarpoq (pingaartumik 
Qqertarsuup tunuani), meeqqanut inuusuttunullu sam-miveqartinneqartarluni. 
Nalinginnaasumik ulluunerani meeqqerivinni, sunngiffimmi orninneqartartuni imlt. meeqqat 
atuarfiani nukarlerni ingerlanneqartarluni. 
  
1.2 Immikkut pisariaqartitsisunut sulinermi misiliineq 
Immikkut pisariaqartitsisunut sulinermi misiliineq semesterit tallimaanni, sap.ak. 18-it 
ingerlanneqartarpoq. Sulinermi misiliineq Kalaallit Nunaanni avataaniluunniit pisarpoq, 
meeqqanut, inuusuttunut inersimasunullu sammiveqartinneqartarluni. Nalinginnaasumik 

ulloq unnuarlu najugaqarfinni meeqqanut inuusuttunullu, timikkut tarnikkulluunniit 
innarluutilinnut ulloq unnuarlu najugaqarfinni, tarnikkut nappaatilinni sullissinerni 
imaluunniit miljøarbejderit ilaqutariinnut aqqutissiuisuni (siornatigut hjemmehos´erini 
taaguuteqarsimasuni) akornanni ingerlanneqartarluni. 
 
Sulinermi misiliinerup aallartinnginnera qaammatit marluk sioqqullugu sulinermi 
misiliiffissaq paasissutissanik piumaarpoq ilinniartut kikkut sulinermi misiliisorissanerlugit.  
 
Sulinermi misiliiffigisat, ilinniarfik kiisalu ilinniartullu akornanni suleqatigiinneq 
ataqatigiisaarisumit kiisalu ilinniartitsisumit ataqatigiissinniarneqassaaq.  
 
 

 
Sermermiut, Ilulissat (Ilinniartut pinngortitalerinerminni assilisaq) 

Kapitel 2: Sulinermi misiliinermi siunertaq 
 
Sulinermi misiliisoq piginnaanngussasoq meeqqanut, inuusuttunut inersimasunullu 
sullinneqartunut attaveqalersinnaaneq sulineq aallaavigalugu, suleqatiginnissinnaaneq 
sulinermi misiliiffimmi sulisunik, angajoqqaanik ilaqutaasunilluunniit ilitsersuisinnaaneq. 
Sulinermi misiliinerup ingerlanerani pingaaruteqarportaaq, ilinniartoq perorsaanermik 
aallaavilinnik sammisarititaasartunik ingerlatseriaatsinillu pilersaarusiorluni, ingerlatsilluni, 
ataqatigiissaarititsillunilu sungiusartinneqassasoq peqataatinneqarluni suleqatigiinnermi 
suliffimmi sulisunik allanillu suleqatigisanik. 
 
2.1 Ilinniarnermi tunngasunik siunertat 
Sulinermi misiliinermi perorsaanermi suliaqarnermi piginnaasanik sungiusarfiuvoq, 
taassumalu iluaniilluni teori-it suliaqarnermi atorsinnaaneri, taamatullu suliaqarneq 
aallaavigalugu teorinik atuarusussusermik atuerusussusermillu aallerfiusinnaasoq, 
suliaqarnermi piginnaasat nukittuninngortissagaanni. 
 
2.2 Piginnaasatigut anguniakkat 
Praktikken er det sted, hvor den studerende øver de pædagogiske kernekompetencer i praksis, 
herunder anvender læste teorier i forhold til praksis og inspireres til at læse og anvende teori i 
praksis for at styrke sin pædagogiske faglighed. 
 
2.2.1 Sulinermi misiliinermi nalinginnaasumi perorsaariaatsikkut 

piginnaasatigut anguniakkat 
• Meeqqat inuusuttullu inuunerminni inissisimaffiannik, inuunermillu 

ingerlatsisinnaaneranni malittarinninneq 
• Nammineq iliuuseqarnermik pissutsimillu malittarinninneq 
• Allanik peqateqarnermi, nammineq periuseq eqqarsaatersuutigissallugu   
• Naliliiffigissalluni paasisaqarfigissallugulu nammineq periuserisartakkami qanoq 

innerannik, sullitanik ataasiakkaanik attaveqarnermi   
• Perorsaanikkut suliaqarnermi eqqarsaatersuutinik nutaanik, iliuusissatullu 

siunnersuutissanik tunniussissalluni 
 
2.2.2 Suliffimmi immikkut pisariaqartitsisuni sungiusarneq 
Immikkut pisariaqartitsisuni sulinermi piginnaanngorsarnermik siunertaa tassaavoq: 

• Meeqqat, inuusuttut inersimasullu inuunerminni inissisimaffiannik, inuunermillu 
ingerlatsisinnaaneranni malittarinninneq 

• Perorsaanermik imalimmik anguniakkamik ingerlatsinermilu suliaqarsinnaaneq, 
pilersaarusiorsinnaaneq, ingerlatsisinnaaneq, takussutissaliisinnaaneq taamatullu 
naliliisinnaaneq 

• Oqaloqatiginnissinnaanermik, suleqatit peqatigalugit ataatsimut 
angajoqqaanik/ilaqutaasinik aammalu allanik suleqataasunik 
suleqatiginnissinnaanermik piginnaasaqalerneq angussallugu 

• Nammineersinnaassuseqarneq angussallugu sullitat ataasiakkaat eqqarsaatigalugit (ass. 
Pineqartumut pilersaarutit ilanngullugit) taamatullu perorsaanikkut suliaqarnermi 
pilersaarusiorsinnaaneq ineriartortitsisinnaanerlu sullitanut taavalu perorsaanikkut 
suliaqarfiusumi perorsaanermi malitarineqartumi. 

 
Sulinermi misiliinermi marluusuni ilinniartup annertusiartortillugit angussavai: 

• Sullitanut ilisimasaqalerneq, perorsaanermillu suliaqarfiusuni ingerlatseriaaseq 
• Ingerlatsisinnaaneq, suliareqqiisinnaaneq, eqqarsaasersuutiginnissinnaaneq 

misissueqqissaarnerlu perorsaanikkut suliaqarfimmik ingerlatsiviusumi, taassuma 
iluaniillutik paasisaqarneq nammineq iliuuseqarsinnaanermik, sakkussanik 
killissaasinnaasunillu 

• Paasinninneq nammineq sulinermik ingerlatsinermik aammalu ineriartorneq 
suleqatinillu perorsaanikkut ataatsimut suliaqarnermi suleqatigiissinnaanermik, 
aammalu sullitanut assigiinngitsunut periarfissaasunik ineriartortitsineq 

• Perorsaasut inuiaqatigiinni inissisimanerannik paasinninneq, taamatullu 
ileqqorissaarnermi akunnattoorfiusinnaasunik 

• Takussutissaliisinnaanermi piginnaasaqalerneq, nammineq perorsaanikkut 
suliaqarnermi misilittakkanik ilisimasanillu ingerlatitseqqiisinnaaneq. 

Kapitel 3: Suliffimmik sungiusarfissamik aammalu sulinermi misiliinermik 
akuersissutiginninneq 
 
Suliffik PI/SPS-imi bachelorinngorniartunut sungiusarfittut akuerineqarsinnaavoq, 
sungiusarneq PI/SPS-ip Sungiusartunut quppersagaa malillugu ingerlasimappat aammalu, 
tulliini allassimasut naammassineqarsimappata: 

• Perorsaasutut ilinniarsimasoq sulinermi misiliinermi ilitsersuisuussasoq; taamatullu 
sulinermi misiliisup ilikkagaqarnissaanut, ineriartornissaanut sulianik eqqartueqatigiit-
tarnikkut, sungiusartumut perorsaanikkut suliaqarnikkut utertissisinnaaneq 
eqqarsaatersuutigilluakkanillu ilitsersuisinnaaneq, taamatullu sulinermi misiliinerup 
nalaani suliakkiissutigineqarsimasunut suleqatiginninnissaminut 
soqutiginnittuussalluni. 

• Ilinniartoq perorsaanermik suliniutini tamani peqataanissaminut periarfissaqartinne-
qassaaq, taakkunani ilaatinneqarlutik sulisut ataatsimiinnerini peqataasinnaaneq il.il. 

• Sulinermi misiliinermi ilinniarnerup tungaatigut pitsaassusissaa tamaat isigalugu 
akisussaaffik sullivimmi ulluinnarmi aqutsisumiippoq. 

• Sulinermi misiliinermi aqqutissiuisoq PI/SPS-imi sulinermi misiliinermi ilitsersuisunut 
pikkorissaaneranut peqataasimappat iluaqutaassaaq 

 
Taamaalilluni sulinermi misiliisoq ilitsersuisoqartinneqalissaaq sungiusarfigisamini, 
ilinniarnermini perorsaanikkut ilitsersuisoriligassaminik. Uani pineqarput sulinermi misiliisup 
perorsaanertalimmik suliaqaneri aammalu suliakkiissutinik suliaqarnissai ass. siunniussanik 
oqaasertaliineq taavalu naliliilluni ingerlatsinissat marluusut. Sulinermi misiliinermi 
aqqutissiuisup piginnaasaqarfigissavaa misiliiineq akuerineqarnersoq imlt. akuersissutigi-
neqannginnersoq nalilissallugu.  
 
3.2  Sulinermi misiliinermi akuersissutigineqarnera 
Sulinermi misiliinermi aqqutissiuisoq aamma ilinniartitsisoq akisussaasuupput sulinermi 
misiliinerup nalilernersorneqarneranut akuersissutigineqarnissaanullu. Sulinermi misiliisumut 
aqqutissiuisoq (immaqalu sungiusarfigineqartumi pisortaq) akisussaasuuvoq naliliissalluni 
taamatullu akuerinninnissami ilinniartup sulinermi misiliisup ingerlatsisimaneranik. 
Ilinniartitsisup akisussaaffigaa nalilissallugu akuersissutigissallugulu ilinniartup sulinermi 
misiliinermini allaaserisaa.  
 
Sungiusarnerup piffissaa 2/3-ata ingerlanneqareertinnagu sulinermi misiliisup, taassumalu 
aqqutissiuisuata ilinniartitsisuali ataatsimeeqatigiissapput – sulinermi misiliineq 
qiteqqunnerani nalilerniarlugu - sulinermi misiliisup sulinermi misiliinerminik 
ingerlatsineranik naliliiffiusussaq. 

3.2.1 Sulinermi misiliineq akuerineqanngippat 
Sulinermi misiliiffigisaq naliliippat sulinermi misiliineq akuersissutigineqanngitsoq, tassungalu 
ilinniartitsisoq isumaqataanngippat - imlt. killormoortuani - aalajangiinissavik ilinniarfiup 
PI/SPS-ip rektoriata tigummivaa. Rektoriusup aalajangiinerani pineqartumi akuusut tamarmik 
allakkatigut oqaaseqaataat, aamma sungiusartumit nammineq oqaaseqaat, 
tunngavigineqassapput. 
 
Ilinniartup sulinermi misiliineq angusiffiginngitsoorpagu uteqqinnissaa periarfissaqarpoq. 
Sulinermi misiliineq aappassaanik angusinngitsoorfiuppat ilinniarneq erngertumik 
taamaatinneqassaaq. 
 

 
 
Eqqumiitsuliaq (Aka Høegh, Ilisimatusarfik Nuuk) 

Kapitel 4: Sulinermi misiliinermi inuttat pingasut pingaarnerit 
 
Inuttat pingasut pingaarnerit tassaapput: sulinermi misiliisoq, aqqutissiuisoq sulinermi 
misiliiffissami atorfilik kiisalu ilinniartitsisoq PI/SPSimi atorfilik.  
 
4.1 Sulinermi misiliisoq 
Sulinermi misiliisoq nammineq piumassuseqarluni suliffimmi misiliiffimmini, perorsaanikkut 
suliaqarnermi taamatullu suleqatit ataatsimut suleqatiginerinut peqataassaaq. Sulinermi 
misiliisoq nammineerluni ilinniarnissamini, sungiusarnerullu nalaani suliassaasunik 
suliaqarnissamini pilersaarusiornissamini akisussaalluni. Ulluinnarni perorsaanermik 
suliaqarnermi taavalu oqaloqatiginnilluni ataatsimiinnissani pilersaarusiornerni nammineq 
aallartisartassaaq. Tassa ullormut oqaluuserisassanik siunnersuilluni, malittarinnissimanermi 
allatat saqqummiullugit, suliamut tunngasuni atuagassaasunik ingerlatitseqqiisarluni, 
taamatullu perorsaanikkut suliaqarnermi oqaloqatiginninnerit siunniussaminut ilaatillugit 
ingerlattassallugit. 
 
4.1.2 Sulinermi misiliisup anguniakkani angussinnaavai sungiusaruni 

 Perorsaanikkut suliaqarnermik ingerlatsineq sullitat peqatigalugit, allanut 
iliuuseqarneqmik taasagarput 

• Sulinermi misiliinermi siullermi malittarinnissinnaanini sungiusassallugu   
• Malittarinninnini aamma nammineq perorsaanikkut suliaqarnini allaaseralugit 

eqqarsaatersuutigisarlugillu 
• Sungiusarnermut ilitsersuisumut malittarinnissimanini eqqarsaater-suutigisimasanilu 

ingerlateqqittarlugit – oqaloqatiginninnikkut allaa-serinninnikkullu   
• Perorsaanermik suliaqarnermut eqqarsaatersuutigisani teori-nik atuinikkut 

atassusertarlugit 
• Perorsaanermik suliaqarnermi periusissatut siunnersuuteqartassalluni, inatsisartut 

inatsisaat suliffimmi sungiusarfimmut atuuttoq malillugu 
• Malittarinnittarsimanini taamatullu suliamut tunngassuteqartut atuagassaasut sulinermi 

misiliinermi allaaserinnileruni atorlugit 
• Sungiusarnerup aappaani perorsaanikkut suliaqarnermi suliaqassalluni (projekt) 

 
4.2 Sulinermi misiliisumut aqqutissiuisoq 
Sungiusarnerup nalaani sulinermi misiliisup suliffik sungiusarfini ilinniarfigimmagu, 
perorsaanermik suliaqarnermi ingerlatsinermi atuagassaasut ilanngunneqartassapput. Suliffik 
sungiusarfiusoq ilinniarfillu tamarmik ilinniarfiummata imminnut ataqatigiilluinnartut. 
Ilisimasat teori-llu ilinniarfimmiit suliaqarnermik ingerlatsinermi atorneqarput, taamatullu 
suliaqarnermi misilittakkat anguneqarsimasut PI/SPS-mi ilinniartitsinermi ilaatinneqarlutik. 

Sulinermi misiliinermi ilitsersuisoq suliffimmi sungiusarfiusumi ilinniartup ilinniarnerani, 
misilittagaqarnerani, eqqarsaatersuutiginninneranilu inuttaavoq pingaartutut qitiusumillu 
suleqataalluni inissisimasoq. Ilinniarfiup siunnersuussutigaa, sulinermi misiliisup suliffillu 
sungiusarfiusup akunnerminni suleqatigiinneq aallartissagaat naatsorsuutigisatik imminnut 
qaqilertorlugit. Sulinermi misiliinermi aqqutissiuisup sulinermi misiliisoq suleqatigalugu 
pilersaarusiussavaat oqaloqatiginnilluni ataatsimiinnissat, taamatullu ataatsimiinnermi 
imarititassaasut inississallugit. 
  
4.2.1 Sulinermi misiliisumut aqqutissiuisup akissarsiaqartinneqarnera 
Sulinermi misiliisumut aqqutissiuisoq sap ak ingerlanerani nal ak marlunnik ilinniartumik 
oqaloqateqartarnermini akissarsiaqartinneqassaaq. Akissarsiaqartinneqarneq peqquteqarpoq 
ilinniartumik tigummiaqarneq suliap saniatigut suliaammat, taannalu suliffiup nalaani 
naammassineqartartussaalluni. Suliffiup nalaa tassaavoq sulinermi misiliiffiup ammasarfii. 
 
4.2.2 Aqqutissiuisup sulinermi misiliinerup nalaani suliassai 

• Sulinermi misiliisoq suleqatigineratigut isumannaassallugu sulinermi misiliinermi 
anguniagaq naammassineqassasoq 

• Sulinermi misiliisup suleqatigissallugu sulinermi misiliinermi anguniagassatut 
oqaasertaliornermi, tassanilu akuerissallugit aammalu sulinermi misiliisoq 
tapersersussallugu anguniagaanik ingerlatsinerani  

• Sulinermi misiliisoq ilitsersussallugu periarfississallugulu nammineerluni 
perorsaanermik taamatullu suleqatit peqatigalugit suliaqarsinnaanerani 

• Isumannaassallugu ajornartorsiorfiusinnaassut suliarineqassasut, taamaasilluni 
sulinermi misiliisoq iliuuseqarnissamini, eqqarsaatersuutiginninnissamini taamatullu 
ajornartorsiutaalersimasunut qanoq iliuuseqarsinnaanini sungiusassammagu   

• Sulinermi misiliisoq suleqatigissallugu oqaloqatiginnilluni ataatsimiiffinnik aammalu 
naliliinernik ingerlatsinissami 

• Akisussaaffigissallugu sulinermi misiliisoq sungiusarnerup piffissaa 2/3 
ingerlareernerani naliliiviginissaa sulinermi misiliinermi ilinniartitsisup 
sungiusarfimmut pulaannginnerani 

• Oqaloqatigissallugu (ilitsersornagu) sulinermi misiliisoq sulinermi misiliinermi 
allaaserinnilluni suliassaata qulequtaa pillugu 

• Qaammammut ilinniartup takkuttarnermini allattugaa uppernarsarlugu 
atsiortarssallugu   

• Naggataatigullu sulinermi misiliisup sulinermi misiliinera naliliivigissallugu 
akuerissanerlugu imlt. akuerissannginnerlugu, taamatullu sulinermi misiliineq 
naliliiviginera akuersinermullu immersugassaq ilinniarfimmut nassiutissallugit. 

4.2.3 Sulinermi misiliinermi aqqutissiuisup akisussaaffigisai  
 Qaammatikkaartumik nalunaarsuiffiit oqaloqatigiinnermi ataatsimiinnermeersut, 

tassani ilaatinneqartassallutik qulequttat suut eqqartorneqarsimanersut 
• Sulinermi misiliisup suliffigisimasaanik qaammammut nalunaarsuiffiit uppernarsarlugit 

atsiornikut 
Sulinermi misiliinerup qiteqqunnerani naliliineq, akuersissutaagallartumik imaqartoq 

• Aqqutissiuisup sulinermi misiliinerup naalernerani naliliinera 
• Immersorlugu atsiorlugulu akuersissuteqarnermut immersugassaq 
• Aqqutissiuisup akuersinissap ingerlanissaa akisussaaffigaa 

 
4.3 Sulinermi misiliinermi ilinniartitsisoq 
Sulinermi misiliinermi ilinniartitsisoq sulinermi misiliineq pinnginnerani, ilinniartunut 
ilitsersuisuunermini, aaqqissuutissavaa ilinniartut sulinermi misiliinissaminut piareersar-
nissaat. Sulinermi misiliinermi quppersagaq aallaavigalugu sungiusalertussat sungiusartutut 
inissisimanissartik, sulinermi misiliinermilu siunniussatut anguniagassatik oqaasertalissavaat, 
taamaalillutik aallarnisassallutik suliffimmi sungiusarfissaminni peqataanissartik. 
 
4.3.1 Sulinermi misiliinermi ilinniartitsisup suliassai   

• Siunniussatut oqaasertaliussaq tigusimallugu uppernarsassavaa, toqqorlugu, 
sungiusarfimmilu pulaarnermi atussallugu 

• Sungiusarnerup qiteqqunnerani naliliinermi peqataassalluni, sungiusarfimmut 
pulaarnermini, sungiusarnerup 2/3-ia ingerlareertinnagu 

• Sungiusarfimmut pulaarneq piareersaavigissallugu, ataatsimiinnissamut pilersaarut, 
sulinermi misiliisup ilitsersuisullu nalilersuinerat taamatullu piffissap qiteqqunnerani 
aqqutissiuisup naliliinera 

• Ilinniartoq ilitsersussallugu sulinermi misiliinermi allaaserinninnerani, sulinermi 
misiliinermi nalinginnaasuni (siullermi) akuerinerlugu/akuerinnginnerlugu taamatullu 
sungiusarnerup immikkut pisariaqartitsisuni (aappaani) karakterilerlugu naliliissalluni. 

 
4.3.2 Ilinniartitsisoq sulinermi misileereernerup kingorna 
Ilinniartut sulinermi misiliinerat eqikkarlugu una ilinniartunut siuneralugu:  

 Sulinermi misiliiffimmini perorsaanilerinermi misilittagarilikkatsik 
oqaasinngortissallugit 

 Siunniussami anguniagaq nalilersussallugu  
 Teori aamma sulinermi misiliinermi pissutsinik eqqarsaateqarluarnissaq  
 Suliartik pillugu kiisalu allaaserisartik pillugu eqqartuineq eqikkaanerlu  

Kapitel 5: Sulinermi misiliisumut atugassaritinneqartut  

Sulinermi misiliisut sulinermi misiliinerminni ilinniartuupput, taamaattumillu 
ilinniarnersiutinik tigusartagaqarlutik, taamaattumik suliffimmiinnerminni akissarsiaqarnatik. 
Sulinermi misiliisoq sungiusarnerup ingerlanerani sungiusarfimmi taartitut kiisalu sulinermi 
misiliisoq suleqatit aningaasarsiaqartut taarserlugit sulissanani. Sulinermi misiliisup 
maleruaqqusat atuuttut malinngippagit, sulinermi misiliinermi ilinniartitsisoq piaartumik 
attavigineqassaaq, tamatumalu kingorna ilinniarnermut atatillugu kinguneritinneqarsinnaasut 
eqqartorneqassallutik. 
 
Sulinermi misiliisup naatsorsuutigissavaa børneattestini takutissinnaanera (Inatsisartutlov nr. 8 
af 19. Maj 2010) aammalu nipangersimasussaaneq atussallugu (Inatsisartut inatsisaat nr. 8 – 
13. juni 1994-imeersoq) sulinermi misiliinermi nalaani, kingornalu. Sungiusarfiup sulinermi 
misiliisoq nipangersimasussaanermut atsiukkamik piumaffigisinnaavaa. 
Nipangersimasussaanermik aalajangersakkanik unioqqutitsineq sulisutut allatullu 
sungiusartumut kinguneqartinneqarsinnaavoq assigusumik. Aammattaaq sulinermi misiliisoq 
Inatsisartut peqqussutaat nr. 1 – 15. april 2003-meersoq meeqqanik inuusuttunillu 
ikiuinermut tunngasunut ilaatinneqarami nalunaartussaatitaavoq. 
 
5.1 Suliffimmi sulinermi misiliisup piffissaq sullivissaa 
Suliffimmi sulinermi misiliisoq agguaqatigiisillugu sap. ak.-nut pisussaavoq 
piumasaqarsinnaallunilu: 

 Nal. ak. 28-inik sivisussusilimmik perorsaanermik sulisussaanerminut tassanilu 
sulinermi misiliisoq sungiusarfimmini sulisut allat assigalugit sungiusarfiup 
suliassaataanik ingerlatseqataassaaq. (Atuarfinni nunanilu allani sulinermi 
misiliisoqartillugu perorsaanermik sulisussaaneq nal. ak. 25nik sivisussusillit 
akuerineqarput). 

 Nal. ak. marluk sulinermi misiliisup taavalu sulinermi misiliinermi aqqutissiuisup 
akornanni oqaloqatigiilluni ataatsimiinermut atorneqartassapput. 

 Sulinermi misiliisup nal. ak. qulit nammineq sulinermi misiliinermi saniatigut 
aaqqissuuttassvai, piareersarnissaminut, allaaserinnilluni sulinissaminut taamatullu 
atuagarsornissaminut 

 
5.1.2 Sulinermi misiliinerup nalaani ilinniarfimmut attaveqarneq 
Sulinermi misiliisoq ilinniarnermini ilitsersuisuni PI/SPS-mi sulinermi misiliinermini 
ilinniartitsisorivaa, tamanilu suleriaasaani attaveqarfigisinnaallugu. Sulinermi misiliisnermi 
ataqatigiissaarisoq piareersimasuuvoq, attaveqarfigineqarsinnaallunilu sulinermi misiliinermi 
ilitsersuisussatut. 

5.2 Ilulissat/Kalaallit Nunaata avataani suliffimmi misiliineq 
Suliffimmi sungiusassatilluni Ilulissat avataanni ilisimasariaqarpoq tamanna akisussaaffinnik 
annertunerusunik nassataqartussaammat, taamalu oqaatsitigut tusaasanik inooriaatsitigullu 
unamminarsinnaasunik. Sulinermi misiliisup nammineq akisussaaffigaa ass. 
Najugaqarfissaminik ujaasineq, sungiusarfissamik isumannaarinninneq imaluunniit meeqqami 
atuarfissaanik isumannaarinissaq, sillimmasiinermut- napparsimalernermi sillimmasiinermut 
tunngasut taamatullu kollegiemi najugaqarfissami pequsersorneq. Tassa sulinermi misiliisup 
nammineq isumagisassai.  Sulinermi misiliinermi ilitsersuisoq taamaallaat sungiusarnermut 
attuumassutilinni ilitsersuisutut oqaloqatigiinnermilu paarlaatseqatiginnittussatut atuutissaaq, 
akisussaaffigissanngilaa sulinermi misiliisup nammineq inuunermini atugai 
ajornartorsiutigisinnaasaalu. 
  
5.3 Suliffimmi sungiusarneq taamaatinneqarpat 
Sulinermi misiliisup suliffimmi sulinermi misiliinermini piffissap affaa minnerpaamik 
ingerlareersimappat, nalilersuisoqarsinnaavoq sulinermi misiliinermi piffissarititaasoq 
naammassitinnagu. Sungiusarfiup sungiusarnermut tunngatillugu isumaqatigiissut 
atorunnaarsippagu, sungiusarnerullu sivisussusiata affaa qaangiussimanngippat, taava 
ilinniarfiup pisussaaffigaa ilinniartup sulinermi misiliinermi sinneranik ingerlatsiffissaanik 
sungiusarfissamik allamik ujarliutissallugu. 
Sungiusarfiup sungiusartumut ilinniarnissaanut attuumassutillit piumasaqaatitai 
piviusunngortissinnaanngippagit, taava ilinniarfiup pisussaaffigaa ilinniartup sulinermi 
misiliinermi sinneranik ingerlatsiffissaanik sungiusarfissamik allamik ujarliutissallugu. 

Kapitel 6: Misiliinerup nalaani suliakkiissutigineqartut 
 
Tulliuttuni suliakkiissutigineqartunut ataasiakkaanut piumasaqaatit, sulinermi misiliisup 
sulinermi misiliinermi nalaani ingerlatassai, nassuiarneqarput. Ilanngussani najoqqutassat 
takuneqarsinnaapput, suliffiusimasunik-, oqaloqatiginnilluni ataatsimiissimanernut 
qaammanut tamanut nalunaarsuiffissat, naliliinernik ingerlatsinerni suliakkiissutit taamatullu 
sulinermi misiliinermi allaaserinnilluni suliakkiissut pillugu. Najoqqutassat atorneqartussat 
USB-miipput. Amerlanerit anisinneqarlutik, atsioriarlugit utertinneqartussaallutik. 
Najoqqutassat uani quppersakkat naaneraniipput ilusaat takuneqarsinnaapput. 
 
6.1 Siunniussatut oqaasertaliussaq 
Sulinermi misiliinermi siunniussat oqaasertalernerinik suliaqarneq tassaavoq sulinermi 
misiliisup sulinermi misiliinermini ilinniagassamisut tulleriiaarineranik aqutsinissaanillu 
ersersitsinerani  sakkoq. Sulinermi misiliinermi ilinniartitsisoq utaqqiisaasumik siunniussanik 
oqaasertaliinerani, sungiusarnissami piareersarnermi pisumi, ilitsersuisuussaaq. Siunniussat 
suliffimmi sungiusarfissamut, sulinermi misiliinermilu ilitsersuisumut nassiunneqassapput. 
 
Suliffimmi sungiusarneq aallartinneqassaaq, sulinermi misiliinermi aqqutissiuisup 
utaqqiisaasumik siunniussatut oqaasertaliussat atorsinnaassusiinik naliliineranik. 
Siunniussatut oqaasertaliussat ilitsersuiffigissavai pitsanngorsarsinnaanerannik, marluullutillu 
akuersinerisigut naammassippata sulinermi misiliinermi ilinniartitsisumut nassiutissallugit. 
Siunniussatut oqaasertaliussat – perorsaanikkut periutsinut siunnersuutit ilanngullugit – 
sulinermi naliliinissamilu toqqammaviupput suleqatigiinnissamut. Taamaattumik 
pisariaqarpoq, siunniussatut oqaasertaliussat atsiorneqassasut sungiusartumit ilitsersuisumillu, 
ajorinninnginneq takutittutullusooq, ilinniartitsisumut nassiunneritigut. 
 
Siunniussatut oqaasertaliinermi aallaaviupput ilinniarnermi piumasaqaatit, ilinniartullu 
nammineq kissaatai: 

• Sulinermi misiliinermi siunniussanik oqaasertaliineq, ilinniarnerup ingerlaneranik 
taavalu siornatigut misilittagariligaanik aallaaveqassaaq.   

• Inuttut atuagarsornikkut piginnaaneqarfiit, sungiusarnerup ingerlanerani 
perorsaanikkut suliaqarnikkut misilinneqarsinnaasut 

AAMMA 
• Suliffik sungiusarfigineqartoq, sullitat taamatullu sulinermi misiliinermi isu-

maqatigiissut   
• Ilinniarnermi piumasaqaataasut, sungiusartut quppersagaannik A3-mi 

nassuiarneqarsimasut 

6.1.2 Siunniussat oqaasertaasa imarisassaat 
Siunniussatut oqaasertaliussat suliaqarneq aallaavigalugu siunniussanik imaqassapput, uku 
pingasut immikkoortut iluanni imaqartumik:   

• Ilisimasaqarnikkut siunniussaq: Sullitat pillugit atuagassat, suliffiup ilusaa pillugu, 
perorsaariaaseq pillugu 

• Iliuusissatut siunniussaq: Sullitanut perorsaanermik suliaqarneq eq- 
qarsaatigalugu 

• Inuttut siunniussat: Sulisutut nammineq ineriartornissaq eqqarsaatigalugu 
  
Siunertat tamarmik sungiusartumit ersarissarneqarlutik, toqqammavilersorneqarlutik, 
periusissatullu toqqaanikkut nassuiarneqassapput: 

 Siunniussami sulinermi misiliisup suna angorusuppaa? - Siunniussap anguneranut 
ersersiutit allanneqarsinnaapput 

 Sooruna sulinermi misiliisup siunniussa una angorusukkaa?  - Suliaqarneq 
aallaavigalugu siunniussamik toqqammavilersuineq 

 Sulinermi misiliisup siunniussani qanoq ilillugu anguniarpaa? siunniussani 
angunissaanut periusissaminik toqqaassaaq 

 
6.1.3 Siunniussatut anguniakkat suliarinerani piffissaliussaq 

• Sungiusarneq aallartinnginnerani, sungiusarnissamut piareersarnerup naalernerani, 
utaqqiisaasumik siunniussatut anguniakkat sulinermi misiliinermi ilitsersuisumut 
nassiunneqassapput 

• Sungiusarfigisami siunniussatut anguniakkat suliareqqinneqassapput sulinermi 
misiliinermi ilitsersuisoq peqatigalugu 

• Sulinermi misiliisup ilitsersuisullu siunniussatut anguniakkat akuerereerpasigit, 
sulinermi misiliinermi ilinniartitsisumut nassiunneqassapput kingusinnerpaamik sap. 
ak. Marluk ingerlareerneranni 

• Siunniussatut anguniakkat sulinermi misiliinermi ilinniartitsisumit 
uppernarsaavigineqassapput imaluunniit ilinniartumut aaqqitassanngorlugit 
nassiunneqassallutik 

• Oqaloqatigiilluni ataatsimiinnerni siunniussatut anguniakkat ilanngunneqartassapput 
• Siunniussatut anguniakkat naliliinernik ingerlatsinerni atorneqartassapput, taamatullu 

ilinniartitsisumit sungiusarfimmut pulaartoqarnermi sungiusarnerup 2/3-ia 
ingerlareertinnagu 

• Siunniussatut anguniakkat aallaaviupput pingaaruteqartut, sulinermi misiliinermi 
aqqutissiuisup akuersissutiginninnissaani sulinermi misiliisup sulinermi misiliinermik 
ingerlatsinerani. 

6.2 Logbog 
Sulinermi misiliisoq sungiusarnini tamaat pinngitsoorani logbog-imut allattassaaq. 
Naatsorsuutigineqarpoq sungiusarnerup ingerlanerani piviusut tunngavigalugit (objektive) 
oqaluttuarinninnernik taavalu isummersornerit (subjektive) eqqarsaatiginneqqissaarnerit 
sungiusarnerup ingerlanerani pisut imaritinneqassasut. Perorsaanikkut suliaqarnermi 
eqqarsarnatoqartissimasani, nammineq allallu perorsaanikkut suliaqarnini/rnerat 
eqqarsaatigeqqissaarsimallugit allallugit ilaatittassavai. Sulinermi misiliisup ullormut 
malittarinninnini aallaavigalugu allattassaaq, taamaalillunilu perorsaanikkut suliaqarnini 
takussutissaliiffigissallugu. Sulinermi misiliisoq sap. Akunneri tamaasa malittarisimasani 
eqqarsaatigeqqissaarutitut toqqammavittut atortassavaa oqaloqatiginnilluni 
ataatsimiinnermini. 
  
6.2.1 Log-bogip atornerani siunertarineqarpoq 

• Sakkugineqassasoq sulinermi misiliisup nammineq ilikkariartornermini 
tigussaanerusumik paasinninnissaanut 

• Malittarinninnernik, ilisimasanik takussutissatullu katersuiffiussasoq, 
eqqarsaatigeqqissaarinninnermi atorsinnaasunik 

• Takussutissatut katersorneqarsimasut suliaqarnermit allaaserinninnermi 
atorsinnaanissat 

 
Logbog-ip imarai perorsaanermik suliaqarnermik ingerlatsineq, tassa sulinermi misiliisup 
allanut iliuuseqarnera taamatullu eqqarsaatersuutiginninnera, eqqarsarluni iliuuseqarnikkut – pisoq 
sioqqullugu, pisup ingerlanerani kingornalu. Pissusissamisoorpoq logbog-ip imarissagai atuakkanik 
atuisinnaanermi ineriartortitsineq, taamatullu atuarsimasanit eqqaamassutissanik allattuineq, 
assersuutigalugu naalisaanerit aammalu issuaalluni allannerit, kingornatigut atuagarsorluni 
suliaqarnermi atorneqarsinnaasunik – soorlu siunniussanik oqaasertaliilernermi, 
oqaloqatiginnilluni ataatsimiinnerni, naliliilernermi allanilu suliakkiissutini – 
minnerunngitsumik sulinermi misiliinermi allaaserinnilluni suliaqarnermi. 
 
6.3 Oqaloqatigiilluni ataatsimiinnerit 
Oqaloqatigiilluni ataatsimiinnerit sulinermi misiliisup ilitsersuisullu akunnerminni 
suleqatigiissutissaraa, taamatullu suliaqarnermi isumassarsiorfiusinnaalluni atuagassanik 
assigiinngitsunik. Tassanilu aamma ilanngunneqarsinnaalluni inuiaqatigiinni ineriartorneq 
aamma politikkikkut suliniutit perorsaanikkut suliaqarnerup iluani. USB atorneqassaaq 
ataatsimut ataatsimiinnermi piler-saarusiorfittut, malittarinninnernik, imaqarniliornernik il.il. 
Oqaloqatigiilluni ataatsimiinnerit siunertaraat, isumannaassallugu piffissaq suliffiusoq 
aalajangersimasoq atorlugu, sulinermi misiliinermi aqqutissiuisup sungiusartorlu 
akunnerminni suliaqarnermi paarlaaqatigiillutik eqqartuiffigisinnaasaat. Taassuma saniatigut 
sulinermi misiliinermi suliassat suliarineqarnissaat, taamatullu qulequtaqartassasoq 

kingullermik pisunik aallaavillit, tassanilu sulinermi misiliisoq periarfissaqassaaq assigiinngitsut 
nuanniilliuutit aamma ajornartoorfiit sulinermi sullitanit suleqatinilluunniit 
naammattuugarisimasaminik suliarinninnissaminut. Tassani suliaqarnermi inuttullu 
utertitsivigineqassaaq perorsaanikkut suliaqarnini tunngavigalugu. 
 
6.3.1 Oqaloqatigiilluni ataatsimiinnerni pilersaarutitut atorneqarsinnaasut 

• Annikitsumik kingullermik pisut aallaavigalguit qulequtsiineq, sungiusartumit 
pingaarutilimmik oqaatigisassaasinnaapput 

• Suliaqarnermi atuagassat  eqqartorneqassapput – allaganngorlugit / oqaluttuarinnilluni 
sungiusartumit saqqummiisoqarsinnaavoq 

• Eqqarsaatigeqqissaarinninnerit sulinermi misiliisup malittarinninneranit perorsaanermi 
suliaqarnermit 

• Ilisimaaralugu ilanngussineq ullormut suliaqarnermi atuagassaasumik imaluunniit 
perorsaanikkut ilisimasamik allamik oqaloqatigiinnermi ilanngussineq 

• Malittarinninnermi aalajangersimasumi iliuusissamik siunnersuusiorneq 
• Perorsaanikkut suliaqarnermik eqqarsaatigeqqissaakkamik ingeriar-tortitsinissamut 

siunnersuutit 
• Siunniussatut anguniakkanik sulinermi misiliisup suliaqarneranik eqqartuineq 
• Siunniussatut anguniakkat aallaavigalugit perorsaanermik suliaqarnermi 

nutaaliornissamut pilersaarusiorneq 
• Sap. ak. tulliuttumi oqaloqatiginnilluni ataatsimiinnissamik pilersaarusiorneq 

 
Sap. ak. oqaloqatiginnilluni ataatsimeereernerit kingornatigut sulinermi misiliisoq tamatigut 
imaqarniliamik allattassaaq. Siunnersuuteqartassallunilu ataatsimeeqqinnissap 
pilersaarusiorneranut. Ataatsimiinnermi pilersaarusiat imaqarniliallu, taamatullu takussutissat 
allat sulinermi misiliisup USB-anut toqqorneqartassapput (Susanne Poulsen og Helle Bendix 
(2009) Den reflekterende praktikvejleder Forlag: Dafolo). 

Kapitel 7: Sulinermi misiliinissap ingerlanera 
Afsnittet om praktikforløbet skal belyse de forskellige opgaver der findes for henholdsvis 
praktikanten, praktikvejlederen og praktiklæreren med henblik på at vurdere praktikken som 
godkendt eller ikke-godkendt.  
 
7.1 Sulinermi misiliinissap aallartinnginnerani 
Sulinermi misiliisoq suliffimmi sungiusarnissani sioqqullugu piareersarnermini isumagissavai: 

• Siunniussatut oqaasertaliassamik aallarniutissamik suliarinninneq, suliffimmullu 
sungiusarfissaminut nassiullugit   

• Suliffimmut sungiusarnissaminut isumaqatigiissummik atsiuineq, sungiusarfissaminullu 
nassiullugu 

• Suliffik sungiusarfiusussaq oqaluttuaralugu Inatsisartut inatsisaat malillugu 
perorsaanikkut suliaqarfittut 

 
Sapinngisamik anguniarneqassaaq sulinermi misiliisussap aqqutissiuisussani ilinniarfimmi 
piareersarnerup nalaani naapinnissaa. 
 
Sulinermi misiliinissamut piareersarnerup siunertarivaa ilinniartup: 

 Sulinermi misiliisutut inissisimanini paasissallugu suliffiit suliassallu pillugit kiisalu 
piffissap ingerlanerani ilinniarnermik tunngasunik ilisimasaqalernissaq– uani 
tuniussinissamut piffissarititaasut, oqaloqatigiilluni ataatsimiinnerit, ilinniarnissamut 
piffissat il. il.  

 Sulinermi misiliinissami isumaqatigiissummik atsiugassamik imarisaanik 
ilisimasaqarnissaq taannalu sulinermi misiliffissamut nassiunnissaa isumagalugu  

 Sulinermi misiliiffissamut siunniussatut anguniagaagallartumik allataqarnissaq 
nassiunnissalu isumagalugu  

 Atuukkallartussamik pilersaarusiussalluni sap. ak. nal. ak. qulit ilinniarnermut 
attuumassutilinnik suliaqartarnissaminut 

 Sulinermi misiliiffissaq sullitassallu allaaseralugit allartisarlugu isumaqatigiissut 
aallaavigalugu 

 Atuagassat tunngasiusussanik allagaqarluni  
 Log-bogissami pilersitsissalluni  
 USB-stik tunniussassaq piareersarlugu  
 Sulinermi misiliiffissamut imminut ilisaritittumik allagaqarnissaq taannalu sullitassanut 

ilisaritillugu 
 
7.2 Sulinermi misiliinerup nalaani 
Sulinermi misiliisoq sungiusarfimmini piffissaq aalajangersimasoq malillugu: 

• Sulinermi misiliinermini siunniussani naammassissavai akueritillugillu sulinermi 
misiliinermi ilitsersuisumut, sap. ak. Siulliit marluk qaangiutsinnagit sulinermi 
misiliinermi ilinniartitsisumut nassiutissallugit 

• Qaammammi siullermi perorsaanikkut suliaqarnermi pisut pingasut taasariallit 
qinissavai, allaganngorlugillu ingerlateqqissallugit sulinermi misiliinermi 
ilinniartitsisumut aamma attatmmi ilinniaqatigiit isertarfiannut 

• Sulinermi misiliinermi ilitsersuisoq peqatigalugu sungiusarnerup qiteqqunnerani 
naliliineq piareersassallugu ingerlatissallugulu. Sungiusarnerup qiteqqunnerani 
naliliinissamut ilanngussaq sulinermi misiliinermi ilinniartitsisumut nassiunneqassaaq, 
suliffimmi sungiusarfimmut pulaarnissaq sioqqullugu.   

• Suliffimmi sungiusarfimmut pulaarneq piareersarlugu ingerlallugulu sungiusarneri 
ilinniartitsisoq peqatigalugu, pississat 2/3-ia ingerlareertinnagu. 

• Sulinermi misiliinermi suliassaq allaaserineqassaaq tunniunneqassallunilu 
kingusinnerpaamik sap. ak. Marluk sungiusarnerup naammassinissaa sioqqullugu 

• Sungiusarnerup naalernerani naliliineq piareersarlugulu, sulinermi misiliinermi 
ilitsersuisoq peqatigalugu ingerlanneqassaaq 

• Imminut naliliiffigaluni najoqqutassaq immersorlugu sulinermi misiliinermi 
ilinniartitsisumut nassiunneqassaaq 

 

7.3 Nalilersuilluni ingerlatsinissat marluusut 
Nalilersuilluni ingerlatsinissat marluusu: 1) qiteqqunnerani naliliineq aamma 2) 
naammassilernermi naliliineq, siunertaraat sulinermi misiliisoq nalilii-vigineqassasoq 
ulluinnarni  perorsaanermik suliaqarnerani aammalu siunniussaminik anguniakkaminik 
suliaqarneranik ingerlatsinera. Najoqqutassat ilanngussani USB-miittut atorneqassapput, 
tapersiissutitut nalilersuilluni ingerlatsinerni. Ilanngussat assilineri immikkoortumi tullermi 
takuneqarsinnaapput sungiusartut quppersagaanni uani. 
 

7.3.1 Qiteqqunnermi naliliineq 
Sulinermi misiliinermi piffissap 2/3 qaangiutinnagu ilinniartitsisumiit pulaarneqarnissaq 
pinnginnerani naliliisoqaqqaartussaavoq.  
 
Ilinniartitsisup pulaannginnerani sulinermi misiliisoq aamma aqqutissiuisoq ataatsimiinerup 
ilaanni naliliinissaq immersussavaat. Ataatsimiinnerup aallartinnginnerani sulinermi misiliisup 
aamma aqqutissiuisup Ataatsimeeqqatigiinnginnermi tamarmiullutik immersugassaq 
immikkut immersussavaat, taannalu sulinermi misiliisumut naliliinerussooq. 
Ataatsimiinnermi assigiinngissutsit aamma assigiissutsit assersuunneqassapput kiisalu 
pisariaqarpat eqqartorneqassallutik. Ataatsimeereernerup kingorna tamarmik immikkut, 
skemat allat marluk atorlugit, naliliiffissamik immersuissapput. Sulinermi misiliisoq 
imminermut tunngasumik naliliinermi qiteqqunnerup ingerlareernera pillugu immersuissaaq 

aamma aqqutissiuisoq sulinermi misiliisoq pillugu immersuissalluni. Pingaaruteqarpoq tassani 
ersersinneqarsimassasoq aqqutissiuisup sulinermi misiliisup sulinerup misiliiffigisani 
akuersissutigissaneraa imaluunniit naamik. Sulinermi misiliinermi naliliigallarneq sulinermi 
misiliisumut kiisalu ilinniartitsisumut paasissutissiissutigissavaa. Immersugaq (qallunaatut 
allaqqasoq) ilinniartitsisumut pulaarnissamut atugassatut nassiunneqassaaaq.  
 
7.4 Sungiusarnerup piffissap ingerlareernerani naliliineq 

Sulinermi misiliinermi aqqutissiuisup akisussaaffigaa sungiusarnerup qiteqqunnerani 
naliliinissap aaqqissuunneqarnissaa, taamaalilluni piumasaqaataasoq sungiusarnerup 2/3-iata 
ingerlariinnginnerani naammassineqarsinnaassammat.Sulinermi misiliisup suliffimmi 
sungiusarnera nalorninartoqartikkuniuk, sungiusarneri ilitsersuisoq pisussaavoq 
sungiusarfimmut pulaarneq sioqqullugu ingerlaneranilu nalunaarutiginnissalluni.  
 
Taamaattumik sungiusarnerup qiteqqunnerani naliliinermi immikkut immersugassaqarpoq, 
sulinermi misiliinermi ilitsersuisumut ilanngutami, tassani pineqarluni sungiusarneq 
akuersissutigineqarnersoq/akuersissutigineqannginnersorluunniit takutinneqassammat. 
Nalornissutigineqarpat sungiusarneq akuersissutigineqassanersoq, toqqammaviusut 
aallaavigalugit allaganngorlugu periusissamik pilersaarusiortoqassaaq. Tassanilu ersarissumik 
nalornissutiginninnermut toqqammaviusut nassuiarneqassapput, innersuussutiginnillunilu 
sulinermi misiliisup suut pitsanngorsarsinnaanerai, qanoq ililluni qanorlu annertugisumik, 
sungiusarnini naatsorsuutigissaguniuk akuerineqassasoq. Periusissatut pilersaarusiaq 
sungiusarfimmut pulaarluni ataatsimiinnermi annikitsukkaarlugu suliarineqassaaq, sulinermi 
misiliinermilu aqqutissiuisup allallugu naammassereerpagu, sungiusartumit sungiusartullu 
ilitsersuisuanit atsiorneqarumaarluni. Taassumalu kingorna sulinermi misiliinermi 
ilinniartitsisumut nassiunneqassalluni. Suliffimmi sulinermi misiliinermi piffissaq naggataaq 
atorneqassaaq atsioqatigiissutigineqarsimasup periusissatut pilersaarusiap 
naammassiniarnissaanut. 
 
7.3.2 Sulinermi misiliinerup naamassilernerani naliliineq 
Nalilersuineq siullermisullu ingerlanneqassaaq, sungiusarfimmili ilinniartitsisup 
peqataaffigisaanik ataatsimiittoqassanngilaq. 
Sulinermi misiliisup sulinermi misiliinermini imminut nalilernini ingerlatsissavaa, taamatullu 
sulinermi misiliinermi aqqutissiuisup sungiusartumik naliliinini ingerlatissallugu. 
Nalilersuilluni immersugassat piareerpara, sulinermi misiliinermi piffissarititaasoq 
naammassitinnagu sulinermi misiliinermi ilinniartitsisumut nassiunneqassapput. 
Akuersissutiginninnermut najoqqutassaq atsiorneqassaaq nassiunneqarlunilu fax aqqutigalugit 
imaluunniit scannertillugit e-mailikkut ilanngussatut. 

Ilinniartup ilinniakkaminik ingerlatseqqissinnaaneranut apeqqutaatinneqarpoq PI/SPS-ip 
akuersissutiginninnermut najoqqutassaq tigusimaneraa. 
 
7.4 Sulinermi misiliiffimmut pulaarneq 
PI/SPS-ip sungiusarfimmut pulaarneq pingaartitaraa, taamatullu aningaasartuutit tassani pisut 
ilanngullugit. Taamaattumik naatsorsuutigineqarpoq sungiusarfiup sulinermi misiliinermi 
ilinniartitsisoq periarfissaqartissagaat piareersarluarnissaanik, ilanngussat immersugassaasut 
eqqortut sap. ak. Sioqqullugu immersoreerlugik nassiunnerisigut. Sungiusarfimmut pulaarneq 
aallartinneqarsinnaavoq, sulinermi misiliisup ilinniartitsisuminik sungiusarfiup iluani 
angallassineranik ilisarititsilluni. Taassuma kingorna naatsorsuutigineqarpoq ataatsimiinneq 
akunnernik 1½ – 2-nik sivisussuseqassasoq. Pulaarnermi piffissarititaasoq sulinermi 
misiliinermi ilitsersuisumit ilinniartitsisumillu isumaqatigiissutigineqassaaq. Sungiusarfimmut 
pulaarneq sungiusar-nerup 2/3-ia ingerlareertinnagu pissaaq, pissutigalugu sulinermi misiliisoq 
piffissaqarluarluni periarfissinneqassammat perorsaanikkut suliaqarnermini 
pitsanngorsaanissaminut, piffissami ataatsimiinnermi naatsorsuutigineqarpat sungiusarnera 
akuersissutigineqassanngitsoq.  
  
Sulinermi misiliinermi ilinniartitsisup piareersarnermini tigoreersimassavai atorlugillu: 

 Sulinermi misiliinermi aqqutissiuisup sungiusarnerup qiteqqunnerani 
sungiusartumik naliliinera, sungiusarnerup utaqqiisaasumik nalilernera ilanngullugu 

 Sulinermi misiliisup imminut sungiusarnerup qiteqqunnerani nalilernera   
 Ataatsimiinnissamut pilersaarut 
 Sulinermi misiliinermi allaaserinnilluni suliassamut qulequtaagallartoq, 

ilanngunneqarsinnaavoq ajornartorsiutitut aallaavissaq allaaserinninnermi   
 Atuarsimasat tulleriinneri 
 Sungiuartup sungiusarnerup nalaani, atuagarsorluni piffissarititamik 

atuisimaneranik ersersitsisoq 
 
7.4.1 Sulinermi misiliiffimmut pulaarnermi ataatsimiinnermi pilersaarut 

 Sungiusarfiup angalaarfigitinnera 
 Sungiusarnerup qiteqqunnerani naliliineq sungiusartumit saqqummiunneqassaaq 
 Sungiusarnerup qiteqqunnerani naliliineq sulinermi misiliinermi ilitsersuisumit 

saqqummiunneqassaaq 
 Sulinermi misiliinermik utaqqiisaasumik akuerinninneq/akuerinninnginneq 
 Sulinermi misiliisup siunniussatut anguniakkaminik suliaqarnera – suliaqarnermi 

inuttullu 
 Sulinermi misiliinermi allaaserinnilluni suliassami qulequtaq, ajornartorsiutitullu 

aallaavissaq – immaqalu ilitsersuineq 

 Sulinermi misiliisup, sulinermi misiliinermilu aqqutissiuisup kissaatitik malillugit 
aaqqiisinnaapput 

 
Naatsorsuutigineqarpoq sulinermi misiliisoq nammineerluni ataatsimiinnermik aqutsissasoq, 
imaqarniliaaqqamillu allassasoq piffissap naggataap ingerlanerani suna annerutillugu 
suliaqassanerluni. 
 
7.5 Sungiusarnerup naammassilernerani naliliineq 
Naliliineq kingulleq sulinermi misiliinermi aqqutissiuisup ingerlatissavaa sungiusarluni 
piffissarititaasup kingusinnerpaamik sap. Akunnerani naanissaa sioqqullugu, allaganngorlugu 
naliliineq ingerlanneqassaaq akuersissutiginninnertalik/akuersissutiginnginnertalik. 
Naliliinermi najoqqutassiaq immersorneqarsimalluni atsiorneqassaaq, nas-siunneqarlunilu fax 
imal. Scannerlugu e-mail aqqutigalugu sulinermi misiliinermi ilinniartitsisumut. Sulinermi 
misiliinermi ilinniartitsisup tigusisimanini uppernar-saavigissavaa. Tamatumalu kingorna 
ilinniartitsisup naliliivigissavaa sulinermi misiliisup sulinermi misiliinermini allaaserisaa. 
  
Sungiusarnerup nalilersorneranut atatillugu akuersissutiginnilluni aalajangiinermi 
tunngaviusut, uani quppersakkami piumasaqaatit taakkartorneqartut saniatigut tassaapput: 

 Sulinermi misiliisup siunniussaminik suliaqarnera 
 Sulinermi misiliisup sungiusarnerup qiteqqunnerani naliliineq tunngavigalugu 

ineriartornera 
 Sungiusarfiup sungiusartumut naatsorsuutigisani sungiusarnermut isumaqatigiissummi 

ilanngunneqarsimasut 
 Sungiusarfiup akuersinermut tunngatillugu sungiusarnermut isumaqatigiissummi 

allassimasai 
 
7.6 Sungiusarnerup eqikkarneqarnera 
Sulinermi misiliinermi sulinermi misiliisoq sungiusarsimanini eqikkassavaa 

• Perorsaanikkut suliaqarnermik ingerlatsineq suliffimmi sulinermi misiliinermi 
misilittakkanik piukkunnarsassavai atornissaanut 

• Sulinermi misiliinermi suliassamik allaaserinnissimani inerneralu piukkunnarsassavai 
atornissaanut 

Kapitel 8: Suliffimmi sulinermi misiliinermi allaaserisassaq 
Sulinermi misiliinermik ingerlatsinerni marluusuni allaaserinnilluni suliaqartoqassaaq, 
taakkualu sulinermi misiliisup naliliiffigineqarneranut ilaatinneqassapput. Sulinermi 
misiliinermi ilinniartitsisoq sulinermi misiliisup allattarissatigut suliassamik suliaqarnerani 
ilitsersuisussaavoq, taavalu naggataatigut akisussaasuulluni suliamik naliliissalluni.  
 
Tassa sungiusarnerup immikkoortuani siullermi angusivoq/angusinngilaq atorlugu kiisalu 
immikkoortuani kingunnermi GGS-skala atorlugu naliliisoqassaaq (jf. bektg. nr.14 á 23. juni 
2008). 
 
Sulinermi misiliinermi ilitsersuisoq allattarissanik suliaqarnermi ilisimasatigut suleqataanissaa 
naatsorsuutigineqarpoq, sulinermi misiliisoq qulequttamik toqqaanissaani sungiusarfimminut 
attuumassuteqartumik. Sulinermi misiliinermilu ilinniartitsisoq suliassap suliarineqarnerani 
ilitsersuissaaq. 
 
Sungiusarnerup nalaani suliassaq akuersissutigineqarsinnaanngippat, sulinermi misiliisoq 
ilitsersorneqarsinnaanissaminut periarfisseqqinneqassooq suliami iluarsaannissaanut.  
 
Sungiusarnerup nalaani suliassat sungiusarnerni assigiinngitsut marluupput: 
  
Sulinermi misiliinermi nalinginnaasunik allaaserinnilluni suliassaq 
Suliffimmi sungiusarfiusumi sammisaqarsimaneq aallaavigalugu suliaqarnermik 
oqaluttuartoqassaaq (jævnfør: 1. semesterimi ilinniartitaaneq). Sammisaqarsimaneq 
takussutissaliivigineqassaaq assit, titartakkat assigisaalluunniit atorlugit. Allaaserinninnermik 
suliaqarnermi malittarinninneq, nassuiaaneq misissueqqissaarnerlu sammisamik 
aallaaviussaaq, tassanilu atuakkat piukkunnartut atorneqassallutik. Allaaserisap 
annertussuseraa minnerpaamik 10.000, annerpaamillu 15.000-it naqinnerit. 
 
 
Sulinermi misiliinermi immikkut pisariaqartitsisuni allaaserinnilluni suliassaq 
Suliffimmi sungiusarfiusumi ajornartorsiutitut inissisimasinnaasumik allaaserinninneq 
aallaaveqassaaq, perorsaanikkut suliaqarnermi sulinermi misiliisup 
sammisaqartitsisimanerminik nangitsivigissallugu. Allaaserisamik suliaqarnermi paasissutissat 
suliffimmi sungiusarsarfimmiit, aammalu qulequttamut ilisimasat ilaatinneqassapput. 
Sulinermi misiliisoq misissueqqissaarnermini atuakkat perorsaanermik suliaqarnermut 
tunngasut atussavai. Allaaserisap annertussuseraa minnerpaamik 25.000, annerpaamillu 
30.000-it naqinnerit. 

Kapitel 9: Ilanngussat 1-8 aamma ilanngussat A aamma B millisillugit 
 

 
 

 
 
 
 
 
 
 
 
 
 

(Qallunaatut allaqqagaluartut kalaallisut akissutigisat allanneqarsinnaapput) 

